Årsmelding Frihamn-senteret 2002

Innleiing

Arbeidsåret 2002 har vore eit jamnt og stabilt arbeidsår ved Frihamn-senteret,  utan store avbrekk av noko slag.  Det som har vore nytt i år,  er at Hans Olav Tungesvik gjennom heile året har fungert som avdelingsoverlege ved Odda Distrikspsykiatriske Senter i bistilling,  og det har medført 22 reiser tur-retur  Skånevik-Odda og nesten daglege  telefonsamtalar med avdelinga.   Likevel har omfanget av aktiviteten ved Frihamn-senteret  halde om lag vanleg nivå,  og  psykiater Andrzej Wasilewski har hatt  24  kontordagar for polikliniske pasientar ved Frihamn-senteret.  Dr.  Wasilewski har som regel svært lange arbeidsdagar,  ofte frå kl.0800 til kl.2100,  og det inneber at han har nådd over mange pasientar kvar kontordag.

Dei fleste pasientane har gått til poliklinisk behandling,  men me har også dette året hatt i alt  7  grupper á 7-8 pasientar  til to vekers intensivt gruppeterapeutisk opphald.   Dette inneber at om lag 50 pasientar  har gjennomgått  det strukturerte behandlingsopplegget  som er samansett  av  gruppeterapi,  individualterapi,  uttrykksterapi,  fysisk opptrening med avspenningsøvingar,  turopplegg og sosialt samvær på MA-pensjonatet.

Me har i dette året gjennomført ei etterundersøking av alle som har gjennomgått dette strukturerte behandlingsopplegget i perioden frå  august 1997  til april 2002,  nær 5 år.  

Me gjorde interessante funn,  som det er vist til seinare i årsmeldinga.

Omfanget av kontakt med pasientane varierer sterkt  frå person til person.  Somme har kanskje berre hatt eit par telefonkonsultasjonar,  medan andre har gått til 20-30 timars individualterapi  eller deltatt i eitt eller fleire gruppeterapeutiske opplegg gjennom året.  

Samla tal pasientar i Hans Olav Tungesvik sin praksis har  i 2002 vore  388,  og det inkluderer då alle typar terapeutisk kontakt

Talet på pasientar i dr. Wasilewski sin praksis  har vore  35,  og dei har alle gått i individualterapi.  På 24 kontordagar har det blitt gjennomført 203 konsultasjonar.

Søknadsmengda til Frihamn-senteret  er framleis stigande.  Det inneber at me har måtta ha periodar med inntaksstopp,  og ein god del pasientar har me rådd til å søkja hjelp andre stader,  av di vårt opplegg ikkje var heilt tilpassa deira problem og symptomatologi..

Staben

Det er dei same personane som har gjort teneste ved Frihamn-senteret i 2002 som i 2001.

Nytt er at prest og familieterapeut Synnøve Rydland Overweg i stigande grad har gått inn i ekteparteapi,  for det meste overfor par som ho har samarbeidd med Hans Olav Tungesvik om.  Nokre ektepar har hatt 3-5 dagars opphald der dei har budd i leiligheten i 3.høgda på Frihamn-senteret og gått til daglege samtalar.  Om lag halvparten av samtalane har vore med familieterapeuten  og halvparten med psykiateren,  og så har desse samarbeidd  sine behandlingstiltak,  slik at pasientane gjennom det har fått ei meir allsidig tilnærming til terapien.

Ekteparet Inger og Lars Matre har stått på for fullt   som vertskap på MA-pensjonatet,  og det ser ikkje ut til at alderen påverkar dei i det heile.  Dei tar fatt på oppgåvene med same glød som før.

Den nye medarbeidaren i uttrykksterapien,  Bjørg Bente Norheim Fausk,  har halde fram med sine oppgåver 1-2 dagar i veka under gruppesamlingane.

Psykiater Andrzej Wasilewski har halde fram med individualterapi på deltid,  nokre av hans pasientar har blitt vist vidare til gruppeopphald  og behandla vidare  under Hans Olav Tungesvik si leiing.

Jorunn Vik gjer framleis ei viktig og svært verdifull teneste som miljøterapeut  under gruppesamlingane.

Anna Sigrun Vågen Furdal  har dei fleste administrative trådar i si hand,  og ho er røysta alle møter når dei vender seg til Frihamn-senteret telefonisk.  

Wainy Strand held fram som miljøarbeidar  og tar seg av trimopplegget innandørs.

Liv Tungesvik har halde fram i sine delfunksjonar som sekretær, medansvarleg for uttrykksterapien  og  for ferskt bakverk til felleslunsjen.

Emma Mosteid held fram som blomepassar og miljøarbeidar,  syter i sommarhalvåret for at det blømer vakkert både inne og ute.

Annemor Ytrenes har halde fram som reinhaldar  også dette året.

Hans Olav Tungesvik arbeider som før i 100% stilling  og har dessutan ei rekkje oppgåver  utanom Frihamn-senteret i nemnder og utval i og utanfor bygda.

Løvetann i Desember

Har du funne løvetann i Desember?

Han har trassa kulda og vintermørket

Han vågar leva endå om alle teikn fortel 

at sommaren er over – 

Fordi han har lange, seige  røter – 

som trengjer gjennom frostlaget – 

og finn næring – 

Næring som ligg lagra der – 

frå sommaren som var…. 

                                               Bjørg Bente

Bygningar og utstyr

Året 2002 har vore eit konsolideringsår på dette feltet utan  nye  store investeringar eller forbetringar.  Det meste har fungert  godt,  og me har ikkje hatt store uhell eller skader på bygningsmassen.

Olav H. Hauge:

Eg tenkjer på det store 

eg ikkje maktar 

og gløymer det vesle 

eg formår

Melding frå Frihamn-presten

Som prest på Frihamn er eg til stades når det er grupper. Då er eg to dagar eine veka og to dagar andre veka. Dette er eit tilbod som nokon føler dei har meir bruk for enn andre, men eg har hatt meir og meir å gjera. Det er heilt opp til pasienten kva som vert tema. Men det er nokre tema som nesten alltid er aktuelle, det er sorg og skuld. Mange ber på ei sorg over eit menneske som er død, og har av ein eller annan grunn ikkje vorte ferdig med den sorga. Me prøver då å vera i sorga ei stund. Me arbeider på ulike måtar, slik det passar best for den einskilde. Pasienten kan laga minnetale, me kan gå i kyrkja, me blar i album, me samtalar. Målet er at sorga ikkje skal hindra pasienten å leva vidare. 

Mange slit med skuldkjensle. Av og til er det konkrete handlingar som har vorte gjort og som ein treng å få ordna opp i. Nokon treng å få be Gud og menneske om tilgjeving. Me brukar skriftemålet for dei som ønskjer det. Av og til ber menneske på skuldkjensle utan at det har noko konkret objektiv årsak. Mange, kanskje særleg kvinner,  føler at dei ikkje strekk til overfor dei krav som vert stilt til dei og får skuldkjensle. Me kan då snakka om gudsbilete t.d. om dei opplever Gud som krevjande, eller dømmande. 

Å prøva å finna ut kva gudsbilete pasientane har, det er noko me ofte gjer. Det er ein samanheng mellom kva gudsbilete menneske har, kva foreldrebilete ein har og kva sjølvbilete ein har. Eit kristent menneske har fargar frå alle område i sin litografi. Og for å forstå mennesket, så må ein utforska alle områda. 

Det kjem menneske frå ulike  miljø til Frihamn. Kva miljø ein kjem frå og kva personlegdom ein har, har mykje å sei for kva ein opplever som problematisk i sitt forhold til Gud. Nokon føler at dei må driva alt av kristent arbeid på heimstaden og har vorte utslitne. Nokon er redd for at nokon dei er glad i ikkje er kristne nok, og at Gud vil la dei gå fortapt. Ganske mange opplever i samband med depresjon at Gud er langt borte. Nokon har problem i dei kyrkjelydane dei går i. Og nokon brukar meg som søppelbøtte for dårlege erfaringar dei har hatt med kyrkja. Dei fleste tema i menneskelivet vert berørt.

                                                                                                      Synnøve Rydland Overweg.

Om pasientane

Det var i alt  388  pasientar som søkte hjelp av eitt eller anna slag  ved Frihamn-senteret i 2002.   Nokre deltok på 2 vekers gruppeopphald,  dei fleste gjekk til poliklinisk behandling eller hadde konsultasjonar pr. brev eller telefon.

Når det gjeld spørsmål om kor pasientane kom frå,  er det framleis Hordaland fylke som dominerer,  men Rogaland fylke ligg ikkje så svært langt etter.

Oversynet over kva fylke  pasientane    kom frå,  ser du nedanfor:

Frihamn-senteret er ope for pasientar frå heile landet,  og det avspeglar seg i den geografiske tilknytinga.

Hordaland:                232  pasienter

Rogaland:                  124  pasientar

Sogn og Fjordane:         4  pasientar

Møre og Romsdal          4  pasientar

Vest-Agder                    3  pasientar

Akershus:                      3  pasientar

Finnmark:                      3  pasientar

Aust-Agder:                   2  pasientar

Telemark:                       2  pasientar

Nordland:                       2  pasientar

Buskerud:                       1  pasient

Nord-Trøndelag:            1  pasient

Oslo:                              1  pasient

Hedmark                      1  pasient

Østfold                          1  pasient

Kommunar i Hordaland som rekrutterer pasientar til Frihamn-senteret

Etne:                         47  pasientar

Kvinnherad:            37  pasientar

Bømlo:                    28  pasientar

Odda:                       27  pasientar

Stord:                       20  pasientar

Bergen:                    16  pasientar

Tysnes:                     7  pasientar

Sveio:                       7  pasientar

Ullensvang:              7  pasientar

Austevoll:                 6  pasientar

Fitjar:                        5  pasientar

Kvam:                       5  pasientar

Voss:                         4  pasientar

Lindås:                      3  pasientar

Meland:                    3  pasientar

Fusa:                         3  pasientar

Os:                            2  pasientar

Askøy:                      2  pasientar

Osterøy, Fjell, Jondal,  Vaksdal,  Eidfjord   er representerte med 1 pasient kvar

Det er i alt 34 kommunar i Hordaland,  og som det framgår ovanfor,  har me hatt  pasientar frå  23 av desse kommunane.   Det samsvarar rimeleg godt med tala frå året 2001.

LYS-STRIMER

Små små strimer av lys.

Å plukka dei,  sanka dei som 

ivrige sopp-elskarar om hausten.  

Gøyma dei i våre inste kammer,  

henta dei fram gjennom vinteren.  

Dela dei ut.  

Små små lys-strimer 

til å opna ein himmel med 

over ei hungrande jord

                Bente Bratlund Mæland

.

Heimkommune for Rogalandspasientane

Haugesund:               29  pasientar

Karmøy:                    27  pasientar

Ølen:                          14  pasientar

Vindafjord:                14  pasientar

Tysvær:                      10  pasientar

Sauda:                          7  pasientar

Suldal:                          6  pasientar

Stavanger:                    6  pasientar

Sandnes:                       5  pasientar

Hå:                                2  pasientar

Time,  Rennesøy,  Forsand  og Gjesdal  er representerte med 1 pasient kvar.

Som det framgår,  er det i alt  14 kommunar i Rogaland som  er representerte,  i det fylket er det i alt    27 kommunar.

Alders- og kjønnsfordeling blant pasientar

Under 20 år:          5  pasientar

20-30  år:             34  pasientar

30-40  år:             84  pasientar

40-50  år:           102  pasientar

50-60  år:             75  pasientar

60-70  år:             44  pasientar

Over 70 år:          31  pasientar

Tala ovanfor viser at det er påfallande likskap når det gjeld aldersgruppene  frå år til år.   No som før  er det aldersgruppa mellom 40 og 50 år som er størst,  der det i alt er  102 pasientar.

Når det gjeld fordeling på kjønn,  var det av dei  388 pasientane i alt  211 kvinner og  177 menn,  noko som svarar til  54% kvinner og 46% menn.   Dette inneber eit noko større innslag av menn enn det som har vore vanleg i dei seinare år.

Kva problem søkjer folk Frihamn-sentert for?

I informasjonsbrosjyren  som alle som søkjer Frihamn-senteret får tilsendt,  framgår det fylgjande  om kven behandlingsopplegget ved Frihamn-senteret høver for: 

Opplegget er lagt til rette for fylgjande pasientkategoriar:

· Nevrosetilstander,  d.v.s. personar med angst,  blanding av angst og depresjon, tvangslidingar og liknande

· Reine depresjonar og slitasjetilstander

· Samlivs- og familieproblem

· Livskriser med ulik bakgrunn

· Personlegdomsforstyrringar, tilpasningsvanskar og liknande

Opplegget er ikkje lagt til rette for personar med alvorlege sinnslidingar (psykoser)  og alle som har opphald,  må kunna ta vare på seg sjølv med alt personleg stell,  og kan fungera utan nattetilsyn.

Tilbodet er ope for alle,  uavhengig av livssyn, politisk syn,  kulturell og nasjonal bakgrunn.

For dei som ynskjer det  er det i tillegg til psykoterapi  også høve til samtale med prest.

Dei dominerande sekkediagnoser for dei som får plass,  er  depresjonar,  samlivsproblem,  angstlidingar,  tvangslidingar,  ymse slag fobiar,  uttappings- og slitasjetilstander  og andre livskriser.

Diagnostisk fordeling

No som før nyttar me  eit to-spora system når det gjeld diagnosar.  For alle som er til gruppeopphald,  nyttar me det meir detaljerte internasjonale diagnosesystemet ICD-10   utforma av Verdens Helseorganisasjon WHO.   For dei  pasientane som går til poliklinisk  behandling,  held me oss til det enklare systemet ICPC  som blir nytta av allmennpraktiserande legar, og som er vanleg å nytta i høve til Trygdekontora.

For dei som var til gruppeterapeutisk behandlingsopplegg,  var diagnosefordelinga slik:

F 10.2  Psykisk liding på grunn av alkoholbruk                                       1  pasient

F 32.1  Moderat depressiv episode                                                          11  pasientar

F 32.2  Alvorleg depressiv episode                                                          6   pasientar

F 33.1  Tilbakevendande depressiv liding,  aktuell episode moderat       6   pasientar

F 34.1  Dystymi (kronisk senka stemningsleie)                                       6   pasientar          

F 41.1  Generalisert angstliding                                                                3  pasientar

F 41.2  Tvangsliding, hovudsakleg tvangstankar                                      1  pasient

F 43.1  Posttraumatisk stressliding (PTSD)                                              8  pasientar   

F 43.2  Tilpassingsforstyrring                                                                   3  pasientar

F 45.1  Somatiseringsliding                                                                       1  pasient

F 48.1  Dérealisasjonssyndrom                                                                 4  pasientar

F 50.3  Atypisk bulimia nervosa                                                               1  pasient

F 60.7  Avhengig personlegdomsforstyrring                                             1  pasient

F 60.8  Andre spesifike personlegdomsforstyrringar                                 1  pasient

For alle pasientar:  dei polikliniske og dei som var på gruppe,  var fordelinga slik etter ICPC-systemet:

Depressive tilstander:                 (P 76)                               99  pasientar

Samlivs- og familieproblem:      (Z 12, Z 20)                     58  pasientar

Angsttilstander:                          (P 74)                               48  pasientar

Slitasjetilstander:                        (P 78)                               45  pasientar

Nevrotiske tilstander:                  (P79)                               38  pasientar

Personlegdomsforstyrringar:       (P 80)                              29  pasientar

Uspesifiserte symptom                (P 29)                              16 pasientar

Rusrelaterte tilstander:                 (P 15, P 19)                     11  pasientar

Andre psykoser  (utanom

Stemningslidingar og schizofreni): (P 98)                            8  pasientar

Schizofreni:                                     (P 72)                            6  pasientar

Stemningslidingar, affektive tilstander: (P 73)                     5  pasientar

Søvnproblem:                                    (P 06)                          2  pasientar

Andre:                                                                                   12  pasientar

Omfanget av konsultasjonar og terapiar

Hans Olav Tungesvik hadde i alt  388 pasientar til behandling i 2002.  Av desse var  147 nye i dette året.  

Talet på konsultasjonar  var   952   mot 1014  i 2001.  Det var utført ca. 60  familieterapiar,  

66  gruppeterapiar  og  818 telefonkonsultasjonar.

Ventetid for nye pasientar er 3-5 månader.

Etterundersøking - Oppfølgingsstudie

I den tidlegare omtala etterundersøkinga  som vart gjennomført våren 2002,  vart det stilt ei rekkje spørsmål  vedrørande den subjektive oppleving og verdi av dei ulike deler av behandlingsopplegget.  Spørjeskjema vart sendt til alle som hadde vore på gruppe frå 1997 til våren 2002.

Det vart stilt spørsmål der pasientane skulle svara på om dei hadde hatt svært stort utbytte,  stort utbytte,  litt utbytte eller ikkje noko utbytte.  108  pasientar kom med i det endelege materialet.

Behandlingsresultat

Verdien av behandlingsopplegget:

32 %  meinte det var svært godt

38 %  meinte det var godt

11 %  meinte det var noko mellom godt og svært godt

Dette svarar til  at 81 %  av dei som deltok i gruppeopplegget gav positiv vurdering.

Pasientane sin tilstand på svartidspunktet:

Heilt frisk og velfungerande:   20 %

Mykje betre:                            35 %

Litt betre:                                 12 %

Uendra:                                     6 %

Verre:                                        2 %

55 % er altså enten heilt friske eller mykje betre.  For oss er dette svært oppmuntrande resultat

”Vennskap  er ein bankkonto.  Du kan ikkje halda fram å gjera uttak utan at du også gjer innskot.”

                                                                                            Samuel Butler.

Økonomi

Økonomien ved drifta av Frihamn-senteret  skriv seg i alt frå 4 ulike kjelder:

1. Driftstilskot frå Staten v/Helse Vest

2. Refusjon frå Trygdekontoret for kvar einskild pasient,  

3. Eigendelar frå pasientane

4. Tilskot frå Stiftinga Frihamn,  sjå nedanfor

Løna til prest/familieterapeut kjem dels frå Stiftinga, dels frå eigendelar,  det same gjeld ein del av godtgjersla til ein miljøarbeidar og uttrykksterapeut

Foredrags-  og seminarverksemd

Som i dei fleste tidlegare år,  har Hans Olav Tungesvik også i 2002  deltatt på ei rekkje seminar,  halde foredrag og vore med på møte i ulike fora  med fagleg tilknyting.  Nedanfor fylgjer eit oversyn over  denne verksemda.

17.01.02:  Norsk Søndagsskuleforbund, Seminar Haugen Hotell, Geilo:  ”Om slitasje og 

                 uttapping i teneste for medmenneske.”

01.02.02:  Synfaring og møte hos Lukasstiftelsen,  Malvik i Sør Trøndelag:  

                 Planlegging av Modum Bad-liknande institusjon i Midt Noreg

01.02.02:  Foredrag om sjølvbildet i ungdomsgruppa KERYX, Stavanger

02.02.02:  Flekkefjord Indremisjon: ”Når grensa nærmar seg”. ”Slitasje og uttapping.”

                 ”Nytt mot på livet.”

10.02.02:  Skånevik Kvinne- og Familielag:  ”Nytt mot på livet.”

14.02.02:  Fellesorganisasjonen for sosionomar, vernepleiarar og barnevernspedagogar,

                 Haugesund:  ”Påfyll – ja, takk.”

20.02.02:   Avholdsfolkets fylkesråd i Rogaland,  Haugesund:  ”Rus og psykiatri.”

28.02.02.  Bømlo Diakoninemnd:  ”Nytt mot på livet”.

07.03.02:  Åkra i Shl.  ”Nytt mot på livet også for bonden?”

14.03.02:  Vindafjord Lærarlag:  ”Påfyll – ja, takk”

08.04.02: Kvam Senioruniversitet:  ”Eit slitesterkt sjølvbilde”

12.-14. 04. 02:  Nettverkssamling for ei rekkje psykiatriske sentra, Skånevik: 

19.04.02:  Valle Diakoninemnd:  ”Korleis hjelpa kvarandre til eit meiningsfylt liv?”

22.04.02:  Møte i Bardu for etablering av Viken Senter for psykiatri og sjelesorg:

08.05.02:  Landsråd for Den Norske Misjonsallianse

11.-12.06.02:  Møte i Statens Seniorråd

13.06.02:  Representantskapsmøte Bergen Diakonissehjem

5.-6.07.02:  Kurs Framnes:  ”Livets lyse og vanskelege sider”,  ”I teneste for medmenneske -

                  med eigne grenser”,  ”Nytt mot på livet”.

12.08.02:  Synfaring Viken Gård, Bardu,  tomt for framtidig Senter for Psykiatri og Sjelesorg.

14.-17.08.02:  Verdskongress i Psykoterapi, Trondheim.  Framlegging av evalueringsrapport 

                        frå Frihamn.

23.-24.08.02:  Landsstyret Blå Kors

01.09.02:   Frihamn-dagen

07.09.02:  Seminar,  Sandnes:  ”Å ta vare på kvarandre i forsamling og  menighet”,  

                 ”I teneste for andre med eigne grenser”.

18.09.02:  Senioruniversitetet for Øygarden og Sotra:  ”Nytt mot på livet”,  ”Eit slitesterkt

                 sjølvbilde”

20.-22.09.02:  Forum for tru og verdiar,  Oslo

23.-24.09.02:  Møte i statens Seniorråd

25.09.02:  Norsk Folkehjelp, Haugesund:  ”Den gode samtalen”

30.09.02:  Undervisningsforbundets pensjonistlag, Porsgrunn:  ”Om meiningsfylte eldre år”

23.10.02:  Seminar Fjell Sjukeheim:  ”Påfyll for nedslitne”

04.-05.11.02:  Møte Statens Seniorråd

20.-21.11.02:  Landsstyre Blå Kors

28.11.02:  Rådmannssamling for Aust Agder,  Lillesand:  ”Toppleiaren – menneska og 

                 oppgåvene”

Hamar/Frihamn-nettverket

Gjennom dei siste 3 åra   har det blitt knytt eit samband mellom ulike mindre sentra som driv  arbeid innanfor psykoterapi og sjelesorg kringom i landet.  Initiativet vart tatt av leiarane for Senter for psykiatri og sjelesorg på Hamar,  seinare vart det tatt  kontakt med Senter for Veiledning og terapi i Oslo,  den kombinerte psykolog og allmennlegepraksis  Loftet i Halden,  det såkalla Vitaprosjektet ved Modum Bads Nervesanatorium  og Frihamn-senteret.  Siste året har også Torland-senteret  på Nærbø kome med i samarbeidet,  og fleire er i ferd med å slutta seg til samarbeidet.  Me har årlege samlingar til gjensidig inspirasjon og fagleg styrking.  I 2002 var denne samlinga i Skånevik i tida 12.-14. april,  og etter kvart vil samlingane ambulera kringom i landet.

Stiftinga Frihamn

Stiftinga Frihamn har eksistert frå 1987,  og Stiftinga vart etablert som svar på førespurnad frå ein del personar som gjerne ville gi ei gåve til arbeidet på Frihamn.  Seinare har inntektene  kome frå  gåver, godtgjersle og kollektar i samband med foredrag og seminar som Hans Olav Tungesvik har halde kringom i landet,  særleg då i Vestlandsfylka.  Ein del av inntektene har  kome frå  overskot av sal av Hans Olav Tungesvik si siste bok  ”Nytt mot på livet”  og frå  sal av Frihamn-kassetten

I 2002  vart det og sendt ut giroblankettar til ca. 300 tidlegare pasientar og andre vener av Frihamn-senteret,  og det gav ei innkome på om lag  25 000 kr.  til Stiftinga.

Frihamn-dagen 2002

Frihamn-dagen vart avvikla søndag 6.september  med større oppslutnad enn nokon gong.  Om lag 300 menneske var samla i Skånevik Iderettshall  på ettermiddagssamlinga,  og ein stor del hadde tidlegare på dagen deltatt på gudsteneste i Skånevik kyrkje og  kyrkjekaffi på Frihamn-senteret.

Programmet dette året stod i hovudsak professor dr. med. Atle Roness for.  Han heldt preika i kyrkja ved gudstenesta,  og han heldt på festmøtet foredrag om å ta vare på seg sjølv  

Her hadde me og musikk ved Skånevik Musikklag og praktfull song og musikk ved Hanne Mæland og pianist  Ove Hetland.   Hanne Mæland fortalde om opphaldet sitt i 2001  og verknaden av det.  Ho hadde tidlegare sunge offentleg i mange år,  men p.g.a. den psykiske helsa hadde ho halde seg passiv i 5 år.  Den flotte konserten ho gav på Frihamn-dagen  med Negro spirituals  som hovudtema  var hennar nye  ”debut”,  og det vart ei fantastisk oppleving for alle som var til stades.  Ho formidla  via songen den smerten ho sjølv hadde vore gjennom,  smerte  som hadde sine  parallellar i den  smerte negerslavar i Amerika  opplevde,  og som songane fortalde om.

I 2002  ”hoppa me over”  Frihamn-seminaret  som tidlegare hadde vore årleg.  Det har vore eit så omfattande seminartilbod  i dei næraste byar og elles i landet,  at me fann det rett å stå over  den gongen,  og me kjem heretter til å  halda seminaret annakvart år.

.Den gode lengselen

I kveld har eg det godt.  Eg har slått pleddet 

om meg i godstolen, tent levande lys 

og sett på musikk til å kvila seg i.  

Eg høyrer regnet tromma mot ruta,  

og eg varmar hendene om tekruset.  

Eg lukkar augo og vågar ein liten draum.

I kveld må skuggane vika for den gode lengselen.

                                         Bente Bratlund Mæland 

Avslutning

Åra går,  og somme spør om det snart blir generasjonsskifte ved Frihamn-senteret.  Det er sjølvsagt noko fleire av oss har i tankar,  etter som ordinær pensjonsalder nærmar seg for både den eine og den andre.   Konkrete planar om nedtrapping  føreligg imidlertid ikkje,  men det blir arbeidd med spørsmål om etterfylgjarar i dei ulike funksjonar.

Førebels opplever alle me som arbeider ved Frihamn-senteret at me har meiningsfylte arbeidsdagar,  og  når ein har den glede å sjå at ein god del menneske gjev uttrykk  for at dei har nytte av og får god hjelp av det behandlingstilbodet dei får,  så er det ein inspirasjon til å halda fram.

Når det gjeld dei gruppeterapeutiske samlingane,  har me no fått bortimot vitskapleg dokumentert at dei har effekt,  og det utfordrar oss til å halda fram og arbeida etter same hovudmønster.

Skånevik, 17.06.03.       

Hans Olav Tungesvik

   - dagleg leiar -

